
 X'INHI U GĦAL MIN   
 HI INTENZJONATA?  

Din in-nota toffri linji gwida għall-organizzazz-
joni u t-tmexxija ta' diskussjonijiet fost persuni 
li għandhom bejn 15-18-il sena fuq temi 
relatati mal-Unjoni Ewropea u l-futur tagħha. 
L-attività hija intenzjonata għal żgħażagħ 
li jixtiequ jagħtu bidu għal diskussjonijiet 
dwar l-Ewropa fost dawk ta' tamparhom, 
jew li jkollhom jipparteċipaw f'dibattitu 
tal-klassi fl-iskola.

 U DWAR IS-SUĠĠETTI   
 LI SE JKUNU QED JIĠU DISKUSSI?  

Fost dan il-grupp ta' età, il-proċess għandu 
l-għan li jistimula r-riflessjoni u l-ħsieb kritiku 
dwar mistoqsijiet aktar ġenerali u introduttorji: 
x'inhi l-UE? X'tagħmel? Għala hija importanti? 
X'relevanza għandha għalija, għall-familja 
tiegħi u għall-pajjiżi? Il-futur tagħha fejn jin-
sab? Għala hija daqshekk importanti għalija? 
Għaldaqstant, mistoqsijiet jew temi aktar 
ġenerali jistgħu jkunu l-aħjar għad-dibattitu 
tiegħek, eż.

 > L-Ewropa tiftaħ (ma tiftaħx) opportuni-
tajiet għal kulħadd – Argumenti favur 
jistgħu jinkludu skambji li jsiru permezz tal-E-
rasmus+, ġemellaġġ ta’ skejjel, moviment 
liberu li jiffaċilita t-turiżmu, il-Korp Ewropew 
ta’ Solidarjetà eċċ. Argumenti kontra jistgħu 
jinkludu ostakli lingwistiċi, aċċess diffiċli għal 
nies f'komunitajiet rurali, kliem diffiċli użat 
mill-istituzzjonijiet li jfixkel il-komprensjoni eċċ.

 > L-Ewropa tagħmel (ma tagħmilx) diffe-
renza – Argumenti favur jinkludu azzjoni tal-UE 
fuq il-bidla fil-klima, it-tneħħija tat-tariffi 
tar-roaming, sigurtà tal-ikel, għajnuna għall-iżvi-
lupp eċċ. Argumenti kontra jinkludu influwenza li 
dejjem tonqos f'dinja ġdida globalizzata, l-ebda 
impatt reali fuq il-post li jaffettwa l-ħajja ta' 
kuljum tan-nies, stati nazzjonali li jagħmlu 
differenza u mhux l-UE.

 > Xi tfisser l-Ewropa għalija? – In-naħa 
favur tista' tirrakkonta emozzjonijiet/sentimenti 
pożittivi (eż. il-libertà biex issiefer, tistudja 
u taħdem kull fejn trid fl-UE, valuri komuni, 
sigurtà, influwenza akbar fuq id-dinja) waqt 
li n-naħa l-oħra tieħu dawk negattivi 
(eż. istituzzjonijiet 'il bogħod, li wieħed jiġi 
injorat, burokrazija).

 GĦALA?  

L-organizzazzjoni ta' dibattiti tippermetti 
liż-żgħażagħ jagħtu bidu għal diskussjonijiet 
dwar il-futur tal-Ewropa f'mod strutturat. 
Permezz tad-dibattiti, iż-żgħażagħ jistgħu 
jagħmlu skambju tal-opinjonijiet dwar l-UE, 
u f'dan il-proċess jitgħallmu aktar dwar kif 
taħdem u l-potenzjal tagħha. Id-dibattiti 
jiżviluppaw l-ħiliet tal-ħsieb kritiku għax 
iż-żgħażagħ ikunu jistgħu jittestjaw l-ideat 
tagħhom fost dawk ta' tamparhom f'ambjent 
sigur, ikkontrollat, b'differenza mill- “ġungla 
selvaġġa” li niltaqgħu magħha fil-midja 
soċjali. Ir-Riċerka turi li persuni li għadhom 
żgħar fl-età jixtiequ jikkontribwixxu l-ħsibijiet 
u l-opinjonijiet tagħhom fuq il-futur tal-
Ewropa. Id-dibattiti jippermettulhom ikollhom 
konversazzjonijiet ta' importanza u li jsarrfu 
f'xi ħaġa, isemmgħu leħinhom fuq livell tal-UE, 
u b'hekk isawru l-ġejjieni tal-Ewropa stess.

#EUnarrative

Edukazzjoni, 
Żgħażagħ, 
Sport u Kultura

https://ec.europa.eu/commfrontoffice/publicopinion/index.cfm/ResultDoc/download/DocumentKy/79118


 POLITIKA DWAR IL-MIGRAZZJONI,   
 L-AFFARIJIET BARRANIN   
 U S-SIGURTÀ  

 > X’tista’ tagħmel l-UE biex tippromwovi 
l-paċi u l-istabbiltà barra mill-UE? 

 > L-UE kif tista’ tappoġġja aħjar lir-refuġjati 
u l-integrazzjoni tagħhom? 

 > X'inhu l-aħjar mod biex niżguraw 
li ż-żgħażagħ jafu dwar x'qiegħda 
tagħmel l-UE u kif taħdem?

 IMPENN ĊIVIKU  

 > Tħossok li tappartjeni fl-Ewropa 
u f'liema modi?

 > Kif nistgħu nagħmluha aktar faċli biex 
tistudja, taħdem jew tagħmel volon-
tarjat f'pajjiż ieħor Ewropew? 

 > Kif nistgħu nindirizzaw 
l-estremiżu politiku? 

 AMBJENT   

 > Kif nistgħu nagħmlu mod li ż-żgħażagħ 
iwasslu leħinhom fuq kwistjonijiet ta' 
sostenibbiltà ambjentali?

 > It-temi ambjentali għandhom ikunu inklużi 
fil-kurrikuli tal-iskejjel tal-UE?

 > Kif nistgħu niżviluppaw modi kreattivi u li 
jinvolvu lin-nies biex nappoġġjaw proġetti 
li jirrispettaw l-ambjent?

Jekk wieħed jippreferi, it-tema tad-dibattitu tista' 
tkun aktar speċifika. Matul l-ewwel fażi ta' New 
Narrative for Europe, tfaċċaw erba' oqsma li kienu ta' 
interess partikolari għaż-żgħażagħ li sarulhom il-mi-
stoqsijiet, imbagħad żviluppaw fi 12-il idea għall-
futur tal-Ewropa. Hawn taħt hawn xi aspetti 
tal-oqsma ewlenin tal-politika tal-futur li speċifikam-
ent jaffettwaw iż-żgħażagħ ta' bejn 15-18-il sena 
jew li huma ta' interess għalihom, b'ideat għas-
suġġetti tad-dibattiti, li għandhom jissawru f'mistoq-
sija tad-dibattitu 1.

 MOBBILTÀ U IMPJIEGI   

 > Kif nistgħu nagħmluha aktar faċli biex 
tmur tistudja, taħdem u tagħmel 
volontarjat f’pajjiż Ewropew ieħor?

 > Għandu l-istudju/it-taħriġ ikun aktar 
iffukat fuq oqsma li jkollhom postijiet 
tax-xogħol battala potenzjali?

 > X'jista' jsir biex ngħinu lil żgħażagħ 
qiegħda jsibu xogħol?

Biex iżżid l-interess u l-impenn qabel id-dibattitu, 
tista' toffri tliet suġġetti possibbli biex jiġu 
diskussi u tħalli l-klassi tiddeċiedi (dejjem tista' 
tiddiskuti l-oħrajn f'dibattiti li se jsiru aktar tard).

1 Għal aktar informazzjoni u tagħrif dwar il-kuntest, ara 
l-infografika fuq it-12-il idea dwar il-futur tal-Ewropa, il-klipp 
animata fuq l-istorja Ewropea u l-persuni li se jagħtu 
informazzjoni dwar il-kuntest fuq l-erba' temi ewlenin. 

2

https://europa.eu/youth/sites/default/files/12_ideas_for_the_future_of_europe.pdf
https://europa.eu/youth/sites/default/files/12_ideas_for_the_future_of_europe.pdf


 KIF TORGANIZZA   
 U TMEXXI DIBATTITU?  

Għal żgħażagħ li għandhom bejn 15-18-il 
sena, l-aktar format xieraq huwa probabbil-
ment dibattitu tat-tim għax jippermetti 
lill-membri tat-tim jaqsmu l-piż tar-riċerka, 
preparazzjoni u taħdit fil-pubbliku. Il-format 
standard jaqsam il-ħin disponibbli f'żewġ 
nofsijiet. Fl-ewwel nofs, kull tim ikollu żewġ 
opportunitajiet biex jippreżenta l-argumenti 
prinċipali tiegħu, favur jew kontra s-suġġett 
magħżul. Fit-tieni nofs, kull tim ikollu żewġ 
opportunitajiet biex jirribatti l-argumenti 
ppreżentati min-naħa l-oħra fl-ewwel nofs.

Timijiet ta' erba’ persuni (jew massimu 
ta' ħamsa) huma daqs adegwat għal 
biex kulħadd ikollu biżżejjed spazju biex 
jikkontribwixxi matul l-iskeda ta' ħin ideali 
għal dan il-grupp ta' età, li hija 50 minuti. 
Jista' jinħatar mexxej ta' tim, li jista' jibda 
u jagħlaq id-dibattitu għal kull tim.

SOMMARJU TA' EŻEMPJU GĦAL DIBATTITU TA' TIM LI JDUM 50 MINUTA

Ħin allokat 
(ss:mm)

Azzjoni Noti

00:00 > 00:05  > Introduzzjoni mill-moderatur (5')  >  Introduzzjoni ta' New Narrative for Europe
 >  Introduzzjoni ta' dan l-avveniment
 >  Spjegazzjoni ta' kif taħdem
 > Żamma tal-ordni (eż. mowbajls mitfija)
 > Introduzzjoni tat-tema
 > Issir il-votazzjoni tal-bidu

00:05 > 00:17  >  Kull tim ikollu żewġ perjodi ta' tliet minuti 
biex jippreżenta l-argumenti tiegħu (2 x 6')
 >  Il-moderatur jintroduċi l-kelliema u jfakkar-
hom dwar il-ħin allokat għalihom

 > Tim A – Kelliem 1 – 3'
 > Tim B – Kelliem 1 – 3'
 > Tim A – Kelliem 2 – 3'
 > Tim B – Kelliem 2 – 3'

00:17 > 00:22  > Il-moderatur jagħmel is-sondaġġ/i mal-u-
djenza (5')

 > Iħalli lit-timijiet jiffinalizzaw 
il-konfutazzjonijiet

00:22 > 00:30  >  Kull tim ikollu żewġ perjodi ta' żewġ minuti 
biex jirribatti/ iwieġeb għall-argumenti 
ppreżentati fl-ewwel parti (2 x 4')

 > Tim A – Kelliem 3 – 2'
 > Tim B – Kelliem 3 – 2'
 > Tim A – Kelliem 4 – 2'
 > Tim B – Kelliem 4 – 2'

00:30 > 00:38  > Il-moderatur jieħu l-mistoqsijiet 
mill-udjenza (8')

 > Jista' jieħu tliet mistoqsijijet fl-istess 
ħin biex ikun hemm aktar interventi
 > It-timijiet jagħtu tweġibiet fil-qosor

00:38 > 00:40  > Stqarrijiet finali ta' minuta minn 
kull tim (2 x 1')

 >  Tim A – Kelliem 1, 4 jew 5 – 1'
 > Tim B – Kelliem 1, 4 jew 5 – 1'

00:40 > 00:45  > Il-moderatur imexxi l-votazzjoni finali 
u jagħti rendikont tal-bidliet li kien hemm 
mir-riżultat tal-ewwel votazzjoni (5')

 > Iqabbel ir-riżultati mill-ewwel votazzjoni 
u l-aħħar votazzjoni
 >  Għala biddlu fehemthom il-parteċipanti? 
Liema argument għamel differenza?

00:45 > 00:50  >  Il-moderatur jikkonkludi u jħabbar x'se jkun 
qed jiġri issa (5')

 > Sommarju fil-qosor tad-dibattitu
 > Irringrazzja lill-kelliema/timijiet, 
organizzaturi u l-udjenza
 > Ħabbar l-inizjattivi li jmiss
 > Spiċċa b'applaws kbir u twil

 LOĠISTIKA 

Meta tkun qed tagħżel id-data, evita eżamijiet 
tal-iskola jew vaganzi u kun ċert li hemm 
biżżejjed żmien għall-parteċipanti biex 
jippreparaw il-kontenut u jipprattikaw minn 
qabel. Ikkunsidra l-kamra, inkluż l-għamara 
u apparat tekniku meħtieġa (eż. deskijiet 
u siġġijiet, żona għall-moderatur, mikrofoni, 
ilma għall-kelliema, leġiji, badges għat-
timijiet, beġis bl-isem għad-deskijiet). Agħmel 
pjanijiet ta' kontinġenża (eż. backups f'każ 
li wieħed mill-kelliema jkun ma jiflaħx).

 KIF TGĦIN LIT-TIMIJIET   
 JIPPREPARAW  

Jista' jkollhom bżonn xi spazju għad-diskuss-
jonijiet, aċċess għall-internet għar-riċerka, 
gwida dwar il-kontenut, format u approċċ. 
Hemm riżorsi online disponibbli 2 biex jgħinu 
fil-preparazzjonijiet.

 KIF TAGĦŻEL MODERATOR  

Se jkollok bżonn lil xi ħadd li jippresjedi jew 
jimmodera l-avveniment. Il-preżenza tagħhom 
hija kruċjali, għax jimmotivaw u jispiraw 
lill-udjenza, jinkoraġġixxu lill-kelliema u jim-
maniġġjaw id-dibattitu. Għandhom jiġu kom-
pletament infurmati 3 minn qabel l-avveniment 
dwar il-format tad-dibattitu u s-suġġett kif 
ukoll dwar il-kelliema u affarijiet bħal dawn, 
biex jiġu approfonditi bir-riċerka tagħhom 
stess. Il-moderatur normalment jeqleb din 
l-informazzjoni fi “skript” tal-avveniment 
li jikkonsisti f'bullet points bil-ħinijiet allokati, 
l-introduzzjoni, il-lista ta' mistoqsijiet 
ta' stħarriġ, il-konklużjonijiet ġenerali u attivi-
tajiet ta' segwitu. Iż-żamma tal-ħin huwa 
parti prinċipali tal-moderazzjoni, għax 
wieħed ikun jista' jiżgura li l-kelliema jżommu 
mal-ħin għall-iżvolġiment tal-avveniment 
mingħajr xkiel.

 KIF TINVOLVI LILL-KULĦADD  

Biex tagħmel id-dibattitu tiegħek aktar interat-
tiv, ipprepara xi mistoqsijiet ta' stħarriġ minn 
qabel biex tippreżentahom lill-udjenza, anke 
biex tagħti ħin lit-timijiet jirriflettu fuq il-kon-
futazzjonijiet tagħhom. Jekk tuża mistoqsijiet 
ta' iva/le se tissimplifika l-votazzjoni. Turija 
tal-idejn għandha tkun biżżejjed jew tista' tuża 
metodi ta' teknoloġija aktar avvanzata bħal 
apps għall-votazzjoni. Fil-bidu tad-dibattitu, 
l-udjenza tista' tivvota fuq is-suġġett li se 
jiġi diskuss, u dawn ir-riżultati jiġu mbagħad 
imqabbla mal-vot finali bħala mod ta' stħarriġ 
informattiv. Għandu jkun allokat il-ħin 
għall-mistoqsijiet mill-udjenza.

 ĦARSA LIL HINN MID-DIBATTITU  

Fil-fażi ta' preparazzjoni, ikkunsidra attivitajiet 
oħra li tista' tagħmel wara, u b'hekk tibni fuq 
il-momentum li jkun inħoloq mid-dibattitu. 
L-għażliet jinkludu:

 > Kif tipprepara rapport fuq id-dibattitu biex 
taqsmu fost il-parteċipanti u anke b'mod 
aktar mifrux. Dan jista' jsir mill-organizzaturi 
u mill-istudenti, u ż-żewġ perspettivi jistgħu 
jiġu mqabbla ma' xulxin f'aktar diskussjonijiet.

 > Għaddi r-referenzi lill-parteċipanti xierqa 
u riżorsi tal-UE oħrajn għal aktar qari 
u riċerka 4.

 > Inkoraġġixxi liż-żgħażagħ biex jimmoni-
torjaw u jinvolvu ruħhom f'inizjattivi oħra 
dwar il-futur tal-Ewropa, il-parteċipazzjoni 
ċivika u biex jilħqu lil dawk tamparhom 
li jkollhom l-istess status u interessi.

 > Ippjana d-dibattitu li jmiss – u għala ma tin-
volvix liż-żgħażagħ fl-organizzazzjoni wkoll?

2 Għal aktar informazzjoni u tagħrif dwar il-kuntest, żur 
il-paġna tar-riżorsi fuq is-sit web tan-New Narrative for 
Europe, inkluż il-PowerPoint “Suġġerimenti u tattiċi għal 
dawk li se jiddibattu”.

3 Iċ-ċentru tar-riżorsi tan-New Narrative for Europe fih 
PowerPoint bil-“Suġġerimenti u tattiċi għall-moderaturi”.

4 Programmi relevanti huma Erasmus+, il-Korp Ewropew ta' 
Solidarjetà, EURES; Inizjattivi ambjentali; Youhtwiki.



 RIŻORSI ONLINE TAL-EU GĦAL AKTAR QARI U RIĊERKA 

 > Portal Ewropew taż-Żgħażagħ New Narrative for Europe: http://europa.eu/youth/nnfe

 > Flash Eurobarometer dwar iż-Żgħażagħ Ewropej 455: http://ec.europa.eu/commfrontoffice/publicopinion/index.cfm/ResultDoc/download/DocumentKy/82294

 > Infografika tal-Eurobarometer nesprimu s-solidarjetà: https://europa.eu/youth/sites/default/files/2018_youth-02_eurobaro_infographic_expressing_solidarity.jpg

 > Infografika tal-Eurobarometer prijoritajiet għall-azzjonijiet tal-UE: https://europa.eu/youth/sites/default/files/2018_youth-02_eurobaro_infographic_priorities_for_eu_actions-ok2-05.jpg

 > Infografika tal-Eurobarometer Attivitajiet Volontarji: https://europa.eu/youth/sites/default/files/2018_youth-02_eurobaro_infographic_voluntary_activities-ok2-02.jpg

 > Ideat tal-Eurobarometer għall-futur tal-UE: https://europa.eu/youth/sites/default/files/2018_youth-02_eurobaro_infographic_ideas_for_the_future_eu.jpg

 > Eurobarometer Parteċipazzjoni taż-żgħażagħ: https://europa.eu/youth/sites/default/files/2018_youth-02_eurobaro_infographic_youth_participation.jpg

 > Standard barometer tal-UE Ġunju 2018: http://ec.europa.eu/commfrontoffice/publicopinion/index.cfm/Survey/getSurveyDetail/instruments/STANDARD/surveyKy/2180

 > Tnax-il idea għall-futur tal-Ewropa: https://publications.europa.eu/mt/publication-detail/-/publication/618e38b0-77f6-11e7-b2f2-01aa75ed71a1

 > Ċentru tar-Riżorsi YOUrope for Youth – Suġġerimenti u tattiċi għal dawk li se jiddibattu

 > Ċentru tar-Riżorsi YOUrope for Youth – Suġġerimenti u tattiċi għall-moderaturi

 > Il-programm Erasmus+: http://erasmusprogramme.com/

 > Korp Ewropew ta' Solidarjetà: https://europa.eu/youth/solidarity_mt

 > Eures – Il-Portal Ewropew dwar il-Mobilità fix-Xogħol: https://ec.europa.eu/eures/public/mt/homepage

 > Youthwiki – L-enċiklopedija online tal-Ewropa fil-qasam tal-politiki nazzjonali għaż-żgħażagħ: https://eacea.ec.europa.eu/national-policies/en/youthwiki

 > L-Objettivi taż-Żgħażagħ Ewropej – il-fehmiet ta' żgħażagħ li ġejjin minn madwar l-Ewropa kollha: http://youthgoals.eu

 > L-Ewropa 1957-2017 – 60 sena ta' paċi, demokrazija, solidarjetà: https://www.youtube.com/watch?v=fqm9dda23YA

 > L-Istorja Ewropea – 60 Sena ta' Progress Flimkien: http://ec.europa.eu/assets/epsc/files/the-european-story_epsc_mt_web.pdf

 > Skopri l-Unjoni Ewropea: https://europa.eu/teachers-corner/quiz_mt

http://europa.eu/youth/nnfe
http://ec.europa.eu/commfrontoffice/publicopinion/index.cfm/ResultDoc/download/DocumentKy/82294
https://europa.eu/youth/sites/default/files/2018_youth-02_eurobaro_infographic_expressing_solidarity.jpg
https://europa.eu/youth/sites/default/files/2018_youth-02_eurobaro_infographic_priorities_for_eu_actions-ok2-05.jpg
https://europa.eu/youth/sites/default/files/2018_youth-02_eurobaro_infographic_voluntary_activities-ok2-02.jpg
https://europa.eu/youth/sites/default/files/2018_youth-02_eurobaro_infographic_ideas_for_the_future_eu.jpg
https://europa.eu/youth/sites/default/files/2018_youth-02_eurobaro_infographic_youth_participation.jpg
http://ec.europa.eu/commfrontoffice/publicopinion/index.cfm/Survey/getSurveyDetail/instruments/STANDARD/surveyKy/2180
https://publications.europa.eu/mt/publication-detail/-/publication/618e38b0-77f6-11e7-b2f2-01aa75ed71a1
http://erasmusprogramme.com/
https://europa.eu/youth/solidarity_mt
https://ec.europa.eu/eures/public/mt/homepage
https://eacea.ec.europa.eu/national-policies/en/youthwiki
http://youthgoals.eu
https://www.youtube.com/watch?v=fqm9dda23YA
http://ec.europa.eu/assets/epsc/files/the-european-story_epsc_mt_web.pdf
https://europa.eu/teachers-corner/quiz_mt

